
Xankəndi zirvəsi İƏT-i  
yeni yüksəlişə yönləndirdi
%H\nəl[alT Turumun 4araba÷ sammiti 
TaSalı s�lhdən aoıT əməkdaşlı÷a oa÷ırışdır

4 iyul 2025-ci il. Xankəndi. Onillərlə beynəlxalq gündəmdə münaqişə, işğal və separa-
tizm kimi anlayışlarla tanınan bu şəhər indi fərqli bir gerçəkliyin mərkəzindədir. Xankən-
di adı illərlə beynəlxalq hesabatlarda, ATƏT-in missiyalarında, BMT qətnamələrində və 
danışıqlar masalarında yalnız bir statusla çəkilirdi: “mübahisəli zona”, “işğal altındakı 
ərazi”, “dondurulmuş münaqişə”. Burada diplomatik ritorika ilə hərbi reallıq arasında 
böyük bir uçurum var idi. Qərb onu “dağılmış münaqişə zonası”, Rusiya “təzyiq alə-
ti”, Ermənistan isə “müdafiə xətləri” kimi görürdü. Azərbaycan isə Xankəndiyə baxanda 
parçalanmış hüquqi suverenlik və yarımçıq ədalət görürdü.

İndi isə – tam beş il sonra – kameralar, fotoob-
yektivlər Xankəndiyə başqa fokusla yönəlir. Bay-

raqlar sülh içində dalğalanır, diplomatlar aramla 
addımlayır, ətrafda mühafizəçilər yox, media nü-

mayəndələri var. Səhnə tamamilə dəyişib – forma 
da, məzmun da. İqtisadi Əməkdaşlıq Təşkilatının 
(İƏT - E&O) 17-ci sammiti burada keçirilir. Bir 
vaxtlar separatizmin yuvası olan şəhər bu gün re-
gional əməkdaşlığın simvoluna çevrilir.

Tədbirdə iştirak edən hər bir ölkə Azərbay-
canın Qarabağdakı suverenliyini qəbul etdiyini 
göstərmiş olur. dünki diplomatiyada bəzən qəbul 
etdiyini söyləməkdən daha güclü jest ² iştirak-
dır. Görünən budur. Bəs görünməyən nədir"

�DUGÕ ��F� VΩK৻IΩGΩ�

Azərbaycan “yaşıl” enerji  
istehsalını 10 ildə  

43 faizə çatdıracaq
D�Q\D %DQNÕ |ONΩP৻]৻Q EX \|QGΩ 

OD\৻KΩOΩU৻Q৻ IΩDO GΩVWΩNOΩ\৻U

Nazir, eyni zamanda, Dünya Bankı Qrupunun Azərbaycanda 
həyata keçirilən inkişaf proqramlarına verdiyi davamlı dəstəyi yük-
sək qiymətləndirib. O, mövcud əməkdaşlığın ölkəmizin enerji sek-
torunda dayanıqlığa müsbət təsiri, “yaşıl” enerji mənbələrinə keçi-
din sürətləndirilməsi, enerji təhlükəsizliyinin gerçəkləşdirilməsi və 
iqlim dəyişiklikləri ilə mübarizə baxımından əhəmiyyətini diqqətə 
çatdırıb. 

�DUGÕ ��F৻ VΩK৻IΩGΩ�

Səfəvi xanım şahzadənin oğlu – 
Baburi şahı gvrəngzib

səhifə  9

Sosial media  
qovuşdurur, 
yoxsa ayırır?

Ermənistanda yeni  
konstitusiya müzakirəsi

səhifə  5

İrəvan Rusiyanın TV 
məkanını hədəfə aldı

Maliyyə naziri Sahil Babayev Azərbaycan hö-
kuməti və Dünya Bankı arasında “Azərbay-
canda bərpaolunan enerji mənbələrindən isti-
fadənin genişləndirilməsi layihəsi” üzrə kredit 
sazişinin imzalanması mərasimində dövlətimi-
zin qarşısında ölkəmizin “yaşıl” enerji ixracat-
çısına çevirilməsinin əsas məqsəd kimi qoyulğu-
nu, bunun üçün respublikanın geniş imkanları, 
istehsal potensialı olduğunu bildirib. 

(rmənistan 
7HlHradio <a\ımları 

.omissi\asının 
JHFikmiş bə\anatı

Rusiyanın istər çap, istərsə də 
elektron mediasında ermənilərin 
çoxluq təşkil etdiyi, hətta bir sıra 
strateji postlarda olduqları hamı-
mıza məlumdur. Amma yaranmış 
vəziyyət və siyasi məqam tələb 
etdikdə, Rusiyanın ermənipərəst 
mediası belə “dirijor çubuğu”nun 
işarəsi ilə Ermənistana qarşı da 
ideoloji hücum taktikasına keçə 
bilər. İndiki halda bu, Kremlə, ən 
azı, Hayastanın Qərb yönümlü iq-
tidarına bəzi siyasi mesajları çat-
dırmaqdan ötrü lazım olub. 

ardı səhifə  5

səhifə  11

Regional liderlik  
və strateji 
konsensus

səhifə  4

səhifə  4

İUDNO৻ .RED[৻G]H� Brüsselin 
təzyiqləri inteqrasiya 

prosesini sual altına alır

Azərbaycan “yaşıl” enerji  

istehsalını 10 ildə 43 faizə çatdıracaq

(əvvəli 1-ci səhifədə)

Qeyd edək ki, son illərdə iqlim dəyişik-
likləri ilə mübarizə, enerji təhlükəsizliyinin 
təmin olunması və davamlı iqtisadi inkişaf 
istiqamətində qlobal çağırışlar ölkələrin 
enerji siyasətlərində ciddi dəyişikliklərə 
yol açıb. Azərbaycanın bu prosesdə oyna-
dığı rol isə getdikcə daha da ön plana çıxır. 
“Yaşıl gündəm”ə uyğun olaraq ölkəmizin 
enerji siyasəti təkcə daxili tələbatı qarşıla-
maqla kifayətlənmir, həm də bərpa olunan 
enerji mənbələrinin ixrac potensialını real-
laşdırmaq məqsədi daşıyır. Bu istiqamət-
də mühüm addımlardan biri, Azərbaycan 
hökuməti ilə Dünya Bankı arasında imza-
lanmış “Azərbaycanda bərpa olunan enerji 
mənbələrindən istifadənin genişləndiril-
məsi layihəsi” üzrə kredit sazişidir.

Maliyyə naziri Sahil Babayevin yuxa-
rıda adıçəkilən əhəmiyyətli mərasimdə 
verdiyi bəyanatlar Azərbaycan dövlətinin 
strateji hədəflərinin bir daha aydın ifadəsi 
kimi qiymətləndirilə bilər. S.Babayev qeyd 
edib ki, ölkəmizin qarşısında duran əsas 
məqsədlərdən biri Azərbaycanın yaxın 
gələcəkdə etibarlı və miqyaslı “yaşıl” ener-
ji ixracatçısına çevrilməsidir. O vurğulayıb 
ki, bu məqsədə çatmaq üçün Azərbaycanın 
həm texniki, həm təbii resurslara əsasla-
nan, eyni zamanda, institusional potensialı 
mövcuddur.

Əslində, Azərbaycanın “yaşıl” enerji 
siyasəti ötən illər ərzində planlı şəkildə hə-
yata keçirilən islahatlar və strateji yanaş-
maların nəticəsidir. Prezident İlham Əliyev 
tərəfindən elan edilən “Yaşıl enerji zonası” 
konsepsiyası, xüsusilə də azad edilən Qa-
rabağ və Şərqi Zəngəzur iqtisadi rayon-
larında bərpa olunan enerji potensialının 
reallaşdırılması bu baxımdan müstəsna 
əhəmiyyət daşıyır. Təkcə Kəlbəcər, Laçın 
və Cəbrayıl rayonlarında minlərlə meqa-
vatlıq günəş və su elektrik potensialının 
mövcudluğu Azərbaycanın enerji strategi-
yasında yeni səhifənin açılmasının parlaq 
ifadəsidir.

Sahil Babayev, mərasimdəki çıxışın-
da Dünya Bankı Qrupunun Azərbaycan-
la əməkdaşlığını da xüsusi qeyd edib. O, 
bankın ölkəmizdə həyata keçirilən inkişaf 
proqramlarına verdiyi davamlı dəstəyi 
yüksək qiymətləndirərək bildirib ki, bu 
əməkdaşlıq enerji sektorunda bərpa olunan 
mənbələrə keçidin sürətləndirilməsində, 
enerji təhlükəsizliyinin təmin olunmasında 
və iqlim dəyişikliklərinə qarşı mübarizədə 
əvəzsiz rol oynayır.

Qeyd edək ki, Dünya Bankı ilə əmək-
daşlıq təkcə maliyyə dəstəyi ilə məh-
dudlaşmır. Bu, texniki yardım, strateji 
məsləhətlər və institusional potensialın ar-
tırılması sahəsində də özünü qabarıq göstə-
rir. Azərbaycan üçün bu əməkdaşlıq, xüsu-
silə də beynəlxalq investisiya mühitinin 
cəlbedici saxlanılması və enerji bazarına 
yeni oyunçuların daxil olması baxımından 
da olduqca önəmlidir.

Azərbaycanın bərpa olunan enerji 
sahəsində inkişaf hədəfləri təkcə daxili 
ehtiyaclarla bağlı deyil. Avropa İttifaqı ilə 
imzalanmış strateji enerji sazişləri çərçi-
vəsində Azərbaycan Xəzər dənizi vasitə-
silə Avropaya “yaşıl” enerji ixracını da 
planlaşdırır. Bu kontekstdə Gürcüstan və 
Rumıniya ilə birgə həyata keçirilən Qara 
dənizin dibi ilə elektrik kabelinin çəkil-
məsi layihəsi, həmçinin Avropaya uzanan 
“yaşıl” enerji dəhlizinin yaradılması stra-
teji baxımdan əhəmiyyətli təşəbbüslərdir.

Belə bir zamanda Dünya Bankı ilə 
əməkdaşlığın genişləndirilməsi Azərbay-
canın bərpa olunan enerji sektorunda bey-
nəlxalq etimadını daha da möhkəmləndirir. 
Kredit sazişləri təkcə maliyyə resurslarının 
cəlb edilməsi deyil, həm də enerji infrast-
rukturunun modernləşdirilməsi və daya-
nıqlı inkişafın gerçəkləşdirilməsi baxımın-
dan strateji önəm daşıyır.

Burada onu da qeyd edək ki, sözügedən 
istiqamətdə gerçəkləşdirilən layihələrin 
perspektivdə mühüm uğurlarla nəticələnə-
cəyi proqnozlaşdırılır. Məsələn, energeti-
ka naziri Pərviz Şahbazov Çinin Ninqbo 
şəhərində keçirilən Şanxay Əməkdaşlıq 

Təşkilatının (ŞƏT) energetika nazirlərinin 
iclasının açılış mərasimində və “Sənaye 
innovasiyası dayanıqlı enerji inkişafının 
hərəkətverici qüvvəsidir” adlı forumda bil-
dirib ki, Azərbaycanda növbəti 5 ildə qu-
raşdırılan gücdə bərpa olunan enerji payı-
nının 38 faizə, 2035-ci ildə isə, təxminən, 
43 faizə çatdırmaq üçün külək və günəş 
stansiyalarının tikintisi nəzərdə tutulur.

Nazir daha sonra əminliklə bildirib ki, 
Çinlə tərəfdaşlıq Xəzər dənizinin 157 QVt-
lıq külək enerjisi potensialının hərəkətə gə-
tirilməsində və Mərkəzi Asiyanın “yaşıl” 
enerji resurslarına əsaslanan “yaşıl enerji 
dəhlizləri”nin reallaşdırılmasında mühüm 
rol oynayacaq. Azərbaycan, Qazaxıstan və 
Özbəkistanın birgə layihəsi – “Transxəzər 
Yaşıl Enerji Dəhlizi”, “Xəzər – Qara dəniz 
– Avropa” və “Azərbaycan –Türkiyə – Av-
ropa” “yaşıl” enerji dəhlizləri və interkon-
nektorları ilə inteqrasiya edilməklə, Asiya 
ilə Avropa arasında yerləşən Orta Dəhliz 
boyunca bərpa olunan enerjinin genişmiq-
yaslı və fasiləsiz ötürülməsinə imkan ya-
radacaq. 

“Yaşıl” enerji interkonnektorları coğ-
rafi baxımdan qeyri-bərabər paylanılan 
və təbiəti etibarilə dəyişkən olan günəş 
və külək enerjisinin ehtiyac olan region-
lara çatdırılmasına, bərpa olunan enerjinin 
səmərəli istifadəsinə və enerji sistemləri 
arasında qarşılıqlı dayanıqlığın təmininə 
xidmət edən kritik infrastruktur element-
ləridir. Bu kontekstdə regionlararası in-
teqrasiya ŞƏT ölkələrindən Azərbaycana, 
buradan isə Türkiyə və Avropa bazarlarına 
“yaşıl” enerjinin ötürülməsi üçün əsas va-
sitəyə çevriləcək. Bu əməkdaşlıq Çin üçün 
texnologiya transferi və investisiya im-
kanlarının genişlənməsi ilə yanaşı, “Yaşıl 
İpək yolu” təşəbbüsünü və ŞƏT-in enerji 
gündəliyini praktik nəticələrlə dəstəkləyən 
platforma olacaq.

Nazir, həmçinin enerji təhlükəsizliyi, 
iqlim öhdəlikləri və iqtisadi davamlılıq 
kimi çağırışlarla dərin transformasiya mər-
hələsində olan qlobal enerji sektorunda 
innovasiyaların roluna dair fikirlərini bö-
lüşüb. Azərbaycanın “yaşıl enerji zonaları” 
modeli növbəti 5 ildə quraşdırılmış gücdə 
bərpa olunan enerjinin payını 38 faizə, 
2035-ci ildə isə təxminən 43 faizə çatdır-
maq üçün külək və günəş stansiyalarının 
tikintisi, dənizdə külək enerjisinin istifa-
dəsi, həmçinin interkonnektorlar layihələ-
rinin məhz innovasiyalara əsaslandığı 
diqqətə çatdırılıb.

Ümumilikdə, “yaşıl” enerjiyə keçid 
təkcə iqtisadi və ekoloji deyil, həm də ge-
osiyasi əhəmiyyət daşıyan məsələdir. Bu 
sahədə əldə olunan uğurlar Azərbaycanın 
beynəlxalq nüfuzunu artırır, regionda ener-
ji xəritəsinin yenidən formalaşmasında 
ölkəmizi öncül mövqeyə çıxarır.

Azərbaycan hökumətinin bərpa olunan 
enerji sahəsində israrlı və məqsədyönlü si-
yasəti Dünya Bankı kimi qlobal tərəfdaşla-
rın dəstəyi ilə birləşərək ölkəmizin “yaşıl” 
enerji ixracatçısına çevrilməsi istiqamətin-
də yeni imkanlar açır. Bu, təkcə enerji stra-
tegiyası deyil, həm də davamlı gələcəyin 
qurulması yolunda atılan uğurlu addımdır.

Azərbaycan Respublikasının Prezidenti İlham Əliyevin təşəbbüsü ilə ilk 
dəfə olaraq təşkil edilən “İƏT Həftəsi” çərçivəsində İqtisadi Əməkdaşlıq Təş-
kilatına (İƏT) üzv ölkələrin biznes nümayəndələrinin Ağdam Sənaye Parkına 
səfəri təşkil edilib.

İqtisadiyyat Nazirliyinin məlumatına 
görə, İƏT ölkələrini təmsil edən iş adam-
larına işğaldan azad olunmuş əraziləri-
mizin ölkə iqtisadiyyatına reinteqrasiyası 
istiqamətində görülən işlər barədə məlu-
mat verilib. Qeyd olunub ki, bu ərazilə-
rin iqtisadi potensialının reallaşdırılması 

Azərbaycanın əsas hədəflərindəndir. Bu 
məqsədlə dövlət başçısının rəhbərliyi ilə 
genişmiqyaslı bərpa və quruculuq işləri 
həyata keçirilir.

Qarabağ və Şərqi Zəngəzurda sahib- 
karlıq fəaliyyətinin genişləndirilməsi üçün 
müxtəlif güzəşt və imtiyazlar tətbiq olu-
nur. Bu baxımdan işğaldan azad olunmuş 
ərazilərdə yaradılmış sənaye zonaları sa-
hibkarlara böyük iqtisadi fürsətlər təqdim 
edir. Dövlət sənaye parklarını hazır inf-
rastrukturla təmin edir. Rezidentlər qey-
diyyata alındıqları tarixdən etibarən 10 il 
müddətinə əmlak, torpaq, gəlir vergilərin-
dən, həmçinin istehsal məqsədilə texnika-
nın, texnoloji avadanlıqların və qurğuların 
idxalı zamanı ƏDV-dən və gömrük rüsu-
mundan tam azad olunurlar. Həmçinin iş-
ğaldan azad olunmuş ərazilərdə fəaliyyət 

göstərən sahibkarlıq subyektlərinin kredit-
lərinə dövlət zəmanəti verilir və faizlərin 
bir hissəsi subsidiyalaşdırılır. Bu ərazilərdə 
istehsal fəaliyyəti ilə məşğul olan sahib- 
karlara hər ay istehlak olunan kommunal 
xidmətlərə görə ödədikləri vəsaitin 20 faizi 
məbləğində dövlət büdcəsi hesabına ma-

liyyə yardımı ödənilir.
İş adamları Ağdam Sənaye Parkındakı 

müəssisələrin fəaliyyəti ilə tanış olublar. 
Burada qonaqlara məlumat verilib ki, əl-
verişli coğrafi mövqedə yerləşən və 190 
hektar ərazini əhatə edən Ağdam Sənaye 
Parkının hazırda 70 faizdən çox hissəsi 
sahibkarların istifadəsinə verilib. Parkın 
prioritet istiqamətləri tikinti materialları-
nın istehsalı, kənd təsərrüfatı və qida məh-
sullarının istehsalı və emalı, yem, gübrə 
istehsalı, eyni zamanda, xidmət sahələrinin 
təşkilidir. Sahibkarların artan marağının 
göstəricisidir ki, bu sənaye parkı rezident-
lərin sayına görə ölkədə fəaliyyət göstərən 
9 sənaye parkı arasında ikincidir. Burada 
istehsal olunan məhsullar daxili bazara 
yönləndirilməklə yanaşı, ixrac edilir.

İƏT ölkələrinin iş adamları 
Ağdam Sənaye Parkında

5 ildə 4 milyard dollarlıq 
kənd məhsulu ixrac edilib

Azərbaycanın kənd təsərrüfatı sektoru son illər ərzində sürətlə inkişaf 
edərək ixrac potensialını artırır. Dövlət dəstəyi sayəsində yerli məhsullar dün-
ya bazarlarında daha çox tanınır. Bu, statistik göstəricilərdən də aydın nəzərə 
çarpır. 

Dövlət Statistika Komitəsinin məluma-
tına görə, 2024-cü ildə respublikada, ümu-
milikdə, 13 milyard manat (2023-cü illə 
müqayisədə 1,5 faiz çox) dəyərində kənd 
təsərrüfatı məhsulu istehsal olunub. Hesa-
bat ilində 936 milyon ABŞ dolları (əvvəlki 
illə müqayisədə 6,7 faiz çox) dəyərində isə 
kənd təsərrüfatı məhsulu xarici bazarlara 
göndərilib. İxrac strukturunda ən böyük 
pay sahibi (75,6 faiz) meyvə-tərəvəz məh-
sulları olub. 

Kənd təsərrüfatı məhsullarının ixracın-
dan bəhs edərkən bir məqamı da xatırla-
daq. Belə ki, ölkəmiz bəzi məhsullar üzrə 
beynəlxalq bazarlarda liderliyini qoruyub. 
Məsələn, Azərbaycan xurma ixracında 
2024-cü ildə dünyada yalnız İspaniyadan 
geri qalaraq ikinci yerdə qərarlaşıb. Meşə 
fındığının ixracına görə isə Azərbaycan ilk 
beşlikdə yer alıb. Qeyd edək ki, son 5 ildə 
(2020 – 2024-cü illər) ilkin kənd təsərrüfa-
tı məhsullarının ixracı 4,3 milyard dollara 

bərabər olub. Ötən il Azərbaycanın kənd 
təsərrüfatı məhsulları əsasən Rusiya, Tür-
kiyə, Almaniya, Türkmənistan və İtaliyaya 
ixrac edilib.

Azərbaycanda kənd təsərrüfatı sahə-
sində dövlət siyasətinin əsas məqsədlərin-
dən biri yeni texnologiyaların tətbiqi və 
rəqabətqabiliyyətli məhsulların keyfiyyəti-
nin artırılmasıdır. Eyni zamanda, istehsalın 
və ixracın genişləndirilməsi, müasir aqrar 
müəssisələrin yaradılması da prioritetlər 
sırasındadır. Hazırda “2022–2026-cı illər-
də sosial-iqtisadi inkişaf Strategiyası”na 
uyğun olaraq, kənd təsərrüfatının dayanıqlı 
və rəqabətli inkişafı üçün istehsal və biz-
nes sahəsində fiziki və rəqəmsal təhsil im-
kanları genişləndirilir. Aqrobiznesin inki-
şafı məqsədilə sahibkarlığın dəyər zənciri 
üzrə gücləndirilməsi və səmərəli fəaliyyət 
göstərən institutların yaradılması istiqamə-
tində də işlər aparılır.

Neft Fondunun büdcəyə 
töhfəsi 13 faiz çoxalıb

Maliyyə Nazirliyinin məlumatına 
görə, cari ilin ilk yarısında dövlət büd-
cəsinin gəlirləri 19 milyard 804 milyon 
manata yüksəlib. Gəlirlərdə Dövlət Neft 
Fondundan (DNF) transfert isə 7 mil-
yard 240 milyon manat (ötən ilin eyni 
dövrü ilə müqayisədə 850 milyon manat 
və ya 13,3 faiz çox) olub. Beləliklə, hesa-
bat dövründə DNF tərəfindən transfert 
tam icra edilib.

Xatırladaq ki, 2024-cü ilin birinci ya-
rısında Dövlət Neft Fondundan büdcəyə 
transfert 6 milyard 390 milyon manat idi.

Səhifəni hazırladılar: 
Vaqif BAYRAMOV, 

Mirbağır YAQUBZADƏ 
XQ

Beynəlxalq agentlik Azərbaycanda 
davamlı inkişaf proqnozlaşdırır

“Fitch Ratings” beynəlxalq reytinq agentliyinin hesabatına əsasən, Azər-
baycan iqtisadiyyatının 2025 – 2030-cu illərdə orta illik artımı 2,66 faiz təş-
kil edəcək. Proqnozlara görə, 2025-ci ildə ölkə iqtisadiyyatı 3,5 faiz, 2026-cı 
ildə isə 2,5 faiz artacaq. Növbəti illərdə (2027 – 2030-cu illər) respublikada  
ÜDM-in artım tempi ildə orta hesabla 2,5 faiz olacaq.

Qeyd edək ki, İqtisadiyyat Nazirliyi 
2025-ci ildə ÜDM-in artım tempini 3,7 
faiz, 2026-cı ildə 3,2 faiz, 2027-ci ildə isə 
3,6 faiz səviyyəsində proqnozlaşdırır. Bey-
nəlxalq reytinq agentliklərinin proqnozları 
isə fərqlənir. Belə ki, “S&P Global” 2025 
– 2026-cı illərdə illik 2 faiz, “Moody's” isə 

ildə 2,5 faiz artım gözləyir.
Beynəlxalq Valyuta Fondu 2025 – 

2026-cı illər üçün müvafiq olaraq 3,5 faiz 
və 2,5 faiz, Avropa Yenidənqurma və İn-
kişaf Bankı 3 faiz və 2,5 faiz, Asiya İnki-
şaf Bankı 3,4 faiz və 3,3 faiz, Niderlandın 
“ING Group”u 2 faiz və 2,5 faiz, Dünya 

Bankı isə 2025-ci ildə 2,6 faiz, 2026-cı ildə 
2,4 faiz, 2027-ci ildə 2,3 faiz səviyyəsində 
artım proqnozlaşdırır.

Vergi ödəyicilərinin sayı 4,8 faiz artıb
Dövlət Vergi Xidmətindən XQ-yə bildirilib ki, 2025-ci il 

iyul ayının 1-nə respublika üzrə uçotda olan 1 milyon 630 
min 743 vergi ödəyicisinin 86,9 faizi fiziki şəxslər, 13,1 faizi 
hüquqi şəxslər və digər təşkilatlar olub. Ötən ilin müvafiq 
dövrü ilə müqayisədə vergi ödəyicilərinin ümumi sayı 4,8 
faiz, o cümlədən fiziki şəxslərin sayı 4,4 faiz, hüquqi şəxslə-
rin sayı isə 7,7 faiz çoxalıb.

Dövlət qeydiyyatında olan kommersiya hüquqi şəxslərin 91,7 
faizi məhdud məsuliyyətli cəmiyyət, 1,1 faizi səhmdar cəmiyyət, 
1,1 faizi kooperativ və digər formalarda yaradılıb. İyul ayının 1-nə 
qeydə alınan kommersiya qurumlarının sayı ötən ilin eyni dövrünə 
nisbətən 8,1 faiz artaraq 197 min 38 vahid olub.

Məlumata görə, cari ilin ilk yarısında 88,9 faizi yerli investi-
siyalı, 11,1 faizi isə xarici investisiyalı olmaqla 6814 kommersiya 
qurumu dövlət qeydiyyatından keçib. Kommersiya qurumlarının 
85,3 faizi elektron qaydada qeydiyyata alınıb. Yerli investisiyalı 
məhdud məsuliyyətli cəmiyyətlərin e-qeydiyyatının xüsusi çəkisi 
isə 96,6 faizə yüksəlib. 

İQTİSADİYYAT




